












































































हो गयी । उनके प्रवचनों से भिण्ड नगर के संबंध में समाज में फैली अनेक श्रांतियाँ दूर हुईं। 
सर्वत्र उनके प्रवचनों की ही चर्चा रहती थी। मेरठ, आगरा, मैनपुरी, फिरोजाबाद, ग्वालियर, 

इटावा, करहल, जसवंतनगर, मौ, गोरमी आदि अनेक स्थानों से पधारे हुए लोगों के अतिरिक्त 

जैन-अजैन हजारों भाई विशाल पंडाल में प्रवचन से पूर्व ही अपना स्थान ग्रहण कर लेते थे। 

पंडित ज्ञानचंदजी की कक्षा एवं प्रवचन भी बहुत पसंद किये गये । कार्यक्रम सुबह पाँच बजे से 

रात के दस बजे तक चलता था, जिसमें प्रौढ़ों की कक्षाएँ पंडित रतनचंदजी भारिल्ल एवं पंडित 

धन्नालालजी लेते थे। महिलाओं को कक्षाओं का संचालन पंडित रतनचंदजी की धर्मपत्नी 

श्रीमती कमलाबाई ने किया। पंडित रमेशचंदजी बालकों की कक्षाएँ लेते थे। लगभग तीन 

हजार का सत्‌-साहित्य बिका और आत्मधर्म तथा जैनपथ प्रदर्शक के अनेक आजीवन तथा 

वार्षिक ग्राहक बने | अंत में डॉ० भारिललजी को अभिनंदन-पत्र भेंट किया गया । 
--हंद्रसेन बजाज, मंत्री 

नोट--दिगंबर जैन परिषद्‌ के भिण्ड अधिवेशन के समाचार अभी तक प्राप्त नहीं हुए 

हैं, अतः अगले अंक में दिये जावेंगे | --प्रबंध संपादक 

  

  

  

हस्तिनापुर मेला : बाबूभाईजी का पदार्पण 

हस्तिनापुर वार्षिक मेले के अवसर पर अध्यात्मप्रवक्ता पंडित बाबूभाई मेहता पधारे। 
तीनों समय उनकी आध्यात्मिक तत्त्ववाणी को सुनकर मेले में उपस्थित सहसख्रों नर-नारियों ने 
दत्तचित्त हो धर्म लाभ लिया। क्षेत्र के लिये आपने ५,०००/- रुपये की धनराशि प्रदान की | 
रथयात्रा के दिन पिछले वर्षों की अपेक्षा इस वर्ष जनसमुदाय की उपस्थिति अधिक थी, 
जिसका श्रेय श्री सुकुमारचंदजी, प्रधानमंत्री, तीर्थक्षेत्र कमेटी एवं मेला संयोजक श्री 
धनप्रकाशजी जैन एवं उनके सहयोगियों को है| -- शिखरचंद जैन, मैनेजर 

  

  

  

श्री युगलजी द्वारा अमृतवर्षा 

जयपुर :- श्री टोडरमल दि० जैन सिद्धांत महाविद्यालय के भागीरथ प्रयत्नों से कोटा 

से विद्वद्वर्य श्री जुगलकिशोरजी “युगल' दिनांक ९ नवंबर को यहाँ पधारे | अध्यात्मगंगा से 

उन्होंने सबको सिंचित किया तथा एक अनोखा तात्त्विक वातावरण प्रदान किया। उनके 

प्रवचनों में अंतर-बाह्य का एक अद्भुत सुमेल दृष्टिगत होता है । दिनांक ३० नवंबर को स्मारक 

  

    

  

  

दिसम्बर, १९७८ ज्ल्म्ध्य्म पृष्ठ उनतालीस



    

भवन के तत्त्वावधान में उनका विदाई समारोह मनाया गया तथा उनसे आगे भी पधारने का 

साग्रह अनुरोध किया। --ब्रह्मचारी जतीशभाई 

भगवान महावीर और उनके सिद्धांतों पर डॉ० भारिललजी के सारगर्भित व्याख्यान 

शहडोल ( म०प्र० ) :- दिनांक ५-११-७८ से १२९-११-७८ तक डॉ० हुकमचंदजी 

भारिल्ल के प्रतिदिन रात्रि ८ से ९ तक आध्यात्मिक प्रवचनों का आयोजन स्थानीय श्री 

पार्श्वनाथ दि० जैन मंदिर में किया गया। प्रवचनों के अतिरिक्त शासकीय महाविद्यालय, 

माइनिंग पोलेटेक्रिक कॉलेज, बी०्टी०आई० कालेज, शासकीय रघुराज हायर सैकण्डरी 

स्कूल, लक्ष्मीबाई कन्या उ०मा० विद्यालय आदि शिक्षण संस्थाओं में आपके सारगर्भित 

व्याख्यान हुए। 

स्थानीय गाँधी चौक में श्री जी०पी० तिवारी, भूतपूर्व जिला एवं सत्र-न्यायाधीश की 

अध्यक्षता में एक आमसभा का आयोजन किया गया । इस सभा में डॉ० भारिल्लजी ने भगवान 

महावीर और उनके सिद्धांतों पर विस्तृत प्रकाश डाला। अन्य प्रमुख वक्ताओं में डॉ० 

कन्छेदीलालजी शहडोल एवं पंडित मगनलालजी कोटा भी थे। दिनांक १२-११-७८ को 

समस्त जैन समाज की ओर से स्थानीय विद्वान पंडित बाबूलालजी वैद्य, आयुर्वेदाचार्य ने डॉ० 

भारिल्ल का हार्दिक अभिनंदन करते हुए उनसे पुनः पधारने का अनुरोध किया। सभी 

कार्यक्रमों की व्यवस्था एवं कुशल संयोजन सिंघई श्री नंदनलालजी ने किया था| 

डॉ० Mest शहडोल में डॉ० राजेन्द्र बंसल की दिवंगत धर्मपत्नी श्रीमती 

कुसुमलता बंसल के शोक में बैठने के लिये यहाँ पधारे थे । -- अखिल बंसल 

  

  

  

  

  

  

  

पंडित ज्ञानचंदजी द्वारा विशेष धर्मप्रभावना 

श्री दिगंबर जैन मुमुक्षु मंडल, अजमेर के तत्त्वावधान में श्री ताराचंद ओमप्रकाश 

सोगानी द्वारा अष्टाहिका पर्व पर सिद्धचक्र मंडल विधान का आयोजन किया गया | इस अवसर 

पर पंडित ज्ञानचंदजी विदिशावालों के प्रतिदिन दोनों समय मोक्षमार्गप्रकाशक, छहढाला तथा 

रत्नकरंडश्रावकाचार पर प्रवचन गोधों के धड़े की नसियाँ में हुए, जिनसे समाज में विशेष 

धर्मप्रभावना हुई | 

सिद्धचक्र मंडल विधान पंडित चंपालालजी जैन नसीराबादवालों के सान्निध्य में संपन्न 

हुआ। श्री सेठ पूरणचंदजी गोदीका की अध्यक्षता एवं श्री सेठ महेन्द्रकुमारजी सेठी के मुख्य 

आतिथ्य में पंडित ज्ञानचंदजी का अभिनंदन किया गया तथा उनसे पुनः अजमेर पधारने का 

अनुरोध किया गया । इस अवसर पर एक हजार रुपये से अधिक का धार्मिक साहित्य बिका 

एवं आत्मधर्म व जैनपथ प्रदर्शक के अनेक ग्राहक बने । -- पूनमचंद लुहाड़िया, अध्यक्ष 

  

  

महाराष्ट्र में डॉ० प्रियंकरजी द्वारा धर्मप्रभावना 

विगत दिनों डॉ० प्रियंकर यशवंत जैन महाराष्ट्र प्रांत के विभिन्न नगरों में पधारे | सभी 

स्थानों पर आपके प्रवचनों से अच्छी धर्म प्रभावना हुई | कार्यक्रम निम्नानुसार रहा: -- 

(१ )बाहुबली - यहाँ दिनांक ३०-११-७८ को श्री आर्यनंदी मुनिराज के सान्िध्य में 
आपके समयसार की ४१५वीं गाथा पर प्रभावपूर्ण प्रवचन हुए। पंडिता गजाबेन के भी 

गोम्मटसार एवं परमात्मप्रकाश पर प्रवचन हुए ।( २ ) नान्द्रे - यहाँ सर्वोदिय स्वाध्याय मंडल 

के सहयोग से आपका व्याख्यान आयोजित किया गया। इस अवसर पर श्री महावलजी 

महाराज एवं श्री अकलंकजी महाराज ने भी तत्त्वोपदेश दिया।( ३ ) जयसिंहपुर - नादे जाते 

हुए आप एक दिन के लिए यहाँ रुके । यहाँ आपके मार्मिक प्रवचन से समाज ने लाभ उठाया। 

(४ ) शिरपुर - दिनांक १२-११-७८ से १४-११-७८ तक यहाँ मेले का आयोजन किया 

गया। इस अवसर पर आपके प्रतिदिन तीनों समय तात्तवक प्रवचन हुए जिससे समाज में 

अच्छी प्रभावना हुई। आत्मधर्म के अनेक ग्राहक बनाये गए।( ५ +) मालेगाँव - शिरपुर से 

लौटते हुए आप एक समय के लिये यहाँ रुके । समाज ने आपके प्रवचन से लाभ उठाया। 

आत्मधर्म के ग्राहक भी बनाये गये । ( ६ ) परतवाड़ा - दिनांक १७-११-७८ को दो दिन के 

लिये आप यहाँ पधारे | आपके सारगर्भित प्रवचनों से समाज लाभान्वित हुआ। आत्मधर्म के 

अनेक नवीन ग्राहक बनाये गये । --ब्र० यशपाल जैन 

ब्रह्मचारी बाबूलालजी द्वारा तत्त्वप्रचार 

ब्रह्मचारी बाबूलालजी बरायठा ने नैनागिरि सिद्धक्षेत्र, द्रोणगिरि सिद्धक्षेत्र, मेंगवां और 

शाहगढ़ आदि गाँवों में घूमकर तत्त्वचर्चा, प्रवचन एवं बालकों की कक्षाओं द्वारा तत्त्वज्ञान का 

प्रचार किया । आपके इस कार्यक्रम से धार्मिक चेतना आई। -- मंत्री, परीक्षाबोर्ड 

श्राविका श्रम की स्थापना 

भोपाल : स्व० सेठ बागमलजी सर्राफ की स्मृति में उनकी धर्मपती श्रीमती 

सिंगारबाई द्वारा जैन समाज के साधनहीन एवं असहाय वर्ग की सहायतार्थ ' श्री बागमल 

सिंगारबाई पद्मावती पोरवाल दिगंबर जैन धार्मिक सार्वजनिक न्यास ' की स्थापना की गयी है। 

इसी ट्रस्ट के अंतर्गत दिगंबर जैन श्राविकाश्रम की स्थापना करने का निर्णय लिया गया है। 

इसमें आवास, भोजन, औषधि एवं धार्मिक शिक्षा की निःशुल्क व्यवस्था रहेगी | 
संपर्कसूत्र : श्री डालचंद जैन सर्राफ, सर्राफा बाजार, चौक, भोपाल ( म०प्र० ) 

जयपुर ( राज० ) :- ५ नवंबर, १९७८ को महावीर दिगंबर जैन हायर सैकेन्ड़ी स्कूल 

के तत्त्वावधान में वृहद जैन मेले का आयोजन किया गया | मेले में विभिन्न प्रदर्शनियाँ, दुकानें, 

खेलकूद एवं सांस्कृतिक कार्यक्रम आयोजित किये गये। श्री टोडरमल दिगंबर जैन सिद्धांत 

महाविद्यालय द्वारा मेले में एक वृहद्‌ प्रदर्शनी लगायी गयी | पंडित टोडरमल स्मारक ट्रस्ट ने 

विभिन्न प्रदर्शनियों के माध्यम से समाज को अपनी गतिविधियों से अवगत कराया। आत्मधर्म 

हिन्दी, मराठी, गुजराती, तमिल तथा कन्नड़ के बारे में विस्तृत जानकारी समाज को दी गयी । 

समाज द्वारा इस आयोजन की सराहना की गयी । 

दिल्‍ली - धर्मप्रवक्ता पंडित बाबूभाई मेहता हस्तिनापुर से लौटते हुए दो दिन के लिये 

यहाँ रुके । मॉडल बस्ती दिगंबर जैन मंदिर में आपके प्रभावपूर्ण प्रवचन हुए। स्थानीय जैन 
समाज को धर्मलाभ मिला । 

छिंदवाड़ा ( म०प्र० ) - अ० भा० जैन युवा फैडरेशन के तत्त्वावधान में भगवान 

महावीर का २५००० वाँ निर्वाण महोत्सव सानंद मनाया गया। इस अवसर पर नगरपालिका भवन 

में जैनधर्म से संबंधित प्रदर्शनी का आयोजन किया गया। प्रदर्शन का उद्घाटन श्री पांडेजी, 

जिला एवं सत्र न्यायाधीश द्वारा किया गया। -- शांतिकुमार जैन सर्रफ, सचिव 

गुना ( म०प्र० ) - दिनांक ४-११-७८ से १९-११-७८ तक यहाँ तीन लोक मंडल 

विधान स्थानीय समाज द्वारा सानंद संपन्न हुआ | कार्यविधि पंडित मुन्नालालजी ललितपुरवालों 

द्वारा संपन्न करायी गयी । 

इस अवसर पर प्रवचनार्थ पंडित धन्नालालजी ग्वालियर वाले पधारे। दोनों समय 

आपके प्रवचनों में स्थानीय समाज ने बड़ी संख्या में भाग लेकर धर्मलाभ लिया। दिनांक 

२०-११-७८ को विमानोत्सव संपन्न हुआ | समाज ने बड़े उत्साह से सभी कार्यक्रमों में भाग 

लिया। --विनोदकुमार जैन 

अंदेरी (म०प्र०) - पंडित प्रदीपकुमारजी झांझरी दिनांक २१-११-७८ को 
विमानोत्सव के अवसर पर यहाँ पधारे | तीन दिन तक उनके मार्मिक हृदयस्पर्शी प्रवचन हुए 

जिससे युवा वर्ग में नयी चेतना आयी | यहाँ से आप २३-११-७८ को खनियाधाना पधारे । वहाँ 
भी समाज ने आपके प्रवचनों से लाभ उठाया | विमानोत्सव विभिन्न आयोजनों के साथ सानन्द 
संपन्नहुआ। -- शिखरचंद जैन, पुजारी 

मौ ( म०प्र० ) - दिनांक ६-१०-७८ से २०-१०-७८ तक यहाँ आठवाँ शिक्षण- 
शिविर आयोजित किया गया। इस अवसर पर पंडित कैलाशचंदजी बुलंदशहर, पंडित 

देवीलालजी मेहता उदयपुर, ब्रह्मचारी हेमराजजी, ब्रह्मचारी गेंदालालजी एवं ब्रह्मचारी 

नित्यानंदजी आदि विद्वान पधारे। दो दिवस के लिये पंडित ज्ञानचंदजी विदिशा भी पधारे। 
विविध कार्यक्रमों के साथ शिविर सानंद सम्पन्न हुआ | --चक्रेशकुमार जैन 

केसली ( म०प्र० ) - कार्तिक की अष्टाहिका में स्थानीय जैन समाज की ओर से 
ब्रह्मचारी बाबूलालजी के तत्त्वावधान में नंदौश्वर विधान का आयोजन किया गया। 
मोक्षमार्गपप्रकाशक एवं पुरुषार्थसिद्धय्युपाय पर प्रतिदिन मार्मिक प्रवचन चले। ब्रह्मचारी 
आत्मानंदजी एवं स्थानीय विद्वान पंडित कपूरचंदजी के प्रवचनों का लाभ भी समाज को 
TACT आत्मधर्म के बारह नवीन ग्राहक बने । --राजेशकुमार सिंघई 

उज्जैन ( म०प्र० ) - अ० भा० जैन युवा फैडरेशन की स्थानीय शाखा के तत्त्वावधान 
में अष्टाहिका पर्व पर क्षीरसागर दिगंबर जैन मंदिर में पंडित विमलचंदजी झांझरी के सात्रिध्य में 

अष्ट दिवसीय पंचमेरु नंदीश्वर मंडल पूजन विधान का आयोजन किया गया इस अवसर पर 
झांझरीजी के आध्यात्मिक प्रवचन नाटक समयसार एवं मोक्षमार्गप्रकाशक पर होते थे। श्री 
प्रदीपकुमार झांझरी द्वारा जैन सिद्धांत प्रवेशिका पर कक्षाएँ भी चलायी गयीं | 

-- सुबोधकुमार सिंघई, प्रचार सचिव 

बीना ( म०प्र० ) - डॉ० हुकमचंदजी भारिल्ल शहडोल जाते हुए दिनांक ४- ११-७८ 

को यहाँ पधारे। भेदविज्ञान पर आपका मार्मिक प्रवचन हुआ। दिनांक ५-११-७८ को 
विमानोत्सव के अवसर पर पंडित ज्ञानचंदजी, विदिशा का भी विशाल जनसमूह में व्याख्यान 
हुआ। --बाबूलाल जैन ' मधुर 

उज्जैन ( म०प्र० ) - दिनांक २२-१०-७८ को स्थानीय भैरवगढ़ जैनमंदिर में श्री 

प्रकाशचंदजी झांझरी की अध्यक्षता में अ० भा० जैन युवा फैडरेशन की शाखा का गठन किया 

गया तथा कार्यकारिणी का सर्वसम्मति से चुनाव हुआ | -- दिनेश वी० शाह, प्रचार सचिव   

  

अभिमत 
श्री दिगंबर जैन स्वाध्याय मंदिर ट्स्ट, सोनगढ़ के नवीनतम प्रकाशन एवं 

डॉ० हुकमचंद भारिल्ल की कृति ' धर्म के दशलक्षण ' पर 
समीक्षक विद्वानों के महत्त्वपूर्ण अभिमत 

*सिद्धांताचार्य पंडित कैलाशचंद्रजी, अधिष्ठाता, श्री स्याद्वाद संस्कृत महाविद्यालय, वाराणसी 

श्री भारिल्लजी की विचार-सरराण और लेखनशैली दोनों ही हृदयग्राही हैं । जहाँ तक मैं 

जानता हूँ दशधर्मों पर इतना सुंदर आधुनिक ढंग का विवेचन इससे पहले मेरी दृष्टि में नहीं आया, 

इससे एक बड़े अभाव की पूर्ति हुई है । दशलक्षण पर्व में प्राय: नवीन प्रवक्ता इस प्रकार की पुस्तक 

की खोज में रहते थे । ब्रह्मचर्य पर अंतिम लेख मैंने पिछले आत्मधर्म में पढ़ा था, उसमें ' संसार में 

विषबेल नारी ' का अच्छा विश्लेषण किया है । -- कैलाशचंद्र 

*सिद्धांताचार्य पंडित फूलचंद्रजी, वाराणसी 
जिसप्रकार आमम में द्रव्य के आत्मभूत लक्षण की दृष्टि से उसके दो लक्षण दृष्टिगोचर होते 

हैं, उनके द्वारा एक ही वस्तु कही गयी है; उसीप्रकार धर्म के आत्मभूतस्वरूप की दृष्टि से आगम में 

धर्म के दशलक्षण निबद्ध किये गये हैं । उन द्वारा वीतराग-रलत्रयधर्मस्वरूप एक ही वस्तु कही गयी 

है, उनमें अंतर नहीं है । 

* धर्म के दशलक्षण ' पुस्तक इसी तथ्य को हृदयंगम करने की दृष्टि से लिखी गई है । स्वाध्याय 

प्रेमियों को इस दृष्टि से इसका स्वाध्याय करना चाहिये । इससे उन्हें धर्म के स्वरूप को समझने में 

पर्याप्त सहायता मिलेगी । आपके इस सफल प्रयास के लिये आप अभिनंदन के पात्र हैं । वर्तमान काल 

में दशलक्षण पर्व को पर्यूषण कहने की परिपाटी चल पड़ी है, किंतु यह गलत परंपरा है । पर्व का सही 

नाम दशलक्षण पर्व है । हमें देखा-देखी छोड़कर वस्तुस्थिति को समझना चाहिये । 

आप अपनी साहित्य सेवा से समाज को इसीप्रकार मार्ग-दर्शन करते रहें । 
-- फूलचन्द्र शास्त्री 

* स्वस्तिश्री भट्टारक चारुकीर्ति पंडिताचार्य स्वामीजी, एम०ए०, शास्त्री, श्री जैन मठ, 

मूडविद्री ( कर्नाटक ) 

समाजमान्य विद्द्वर्य डॉ० हुकमचंद भारिल्ल द्वारा लिखित धर्म के दशलक्षण ' देखकर परम 

हर्ष हुआ | इसमें कोई दो राय नहीं है कि डॉ० भारिल्लजी सिद्धहस्त लेखक हैं और हैं प्रबुद्ध वक्ता । 

esses उत्तमक्षमादि दशधर्मों का सूक्ष्म विश्लेषण सरल शैली में व्यक्त किया गया है। इस 

कर्तृत्व की सर्वोपरि विशिष्टता यह है कि इसमें दशधर्मों का तात्त्विक दृष्टि में सरस, सरल व 

सुबोधशैली से प्रतिपादन किया गया है । इस दृष्टि से दशधर्मों का विवेचन प्राय: अब तक देखने में 

नहीं आया है| दशधर्मों पर प्रस्तुत और भी जो कृतियाँ हैं, उनमें भी प्राय: तात्त्विक दृष्टि से विवेचन 

का पक्ष अगोचर ही रहा है । विद्वान लेखक ने उत्तमक्षमादि प्रत्येक धर्म पर तथ्यात्मक, रोचक व बहुत 

ही सुंदर ढंग से सफल लेखनी चलाई है | नयनाभिराम मुद्रणादि से संपन्न प्रस्तुत ' धर्म के दशलक्षण ' 

उपहार से पाठकों तथा समाज को सत्पथ का दिग्दर्शन तो होगा ही, साथ ही आत्मा के धर्म को पाने 

के लिये भी सम्यक्‌ दिशा प्राप्त होगी । -- भट्टारक स्वस्तिश्री चारुकीति पी. स्वामीजी 
*डॉ० पन्नालालजी जैन साहित्याचार्य, मंत्री, श्री भारतवर्षीय दि० जैन विद्वृत्परिषदू, सागर 

( म०प्र० ) 

आकर्षक आवरण, हृदयहारी साजसज्ज, सरल, सुबोध भाषा और हृदय पर सद्य: प्रभाव 

करनेवाली वर्णन शैली से पुस्तक का महत्त्व बढ़ गया है। इस सर्वोपयोगी प्रकाशन और लेखन के 

लिए धन्यवाद। -- पन्नालाल जैन 

*डॉ० देवेन्द्रकुमारजी जैन, प्रोफेसर एवं अध्यक्ष, हिंदी विभाग, इंदौर विश्वविद्यालय, इंदौर 

न ये लेख आत्मधर्म के संपादकीय में धारावाहिकरूप से प्रकाशित होते रहे हैं, परंतु 
उनका एक जगह संकलन कर ट्रस्ट ने बढ़िया काम किया। इससे पाठकों को धर्म के विविध लक्षणों 

का मनन, एकसाथ, एक-दूसरे के तारतम्य में करने का अवसर प्राप्त होगा। 

मुझे यह कहने में कोई संकोच नहीं है कि लेखों की भाषा इतनी सरल और सुबोध है कि 
उससे आम आदमी भी तत्त्व की तह में पहुँच सकता है । डॉ० भारिल्ल ने परंपरागत शैली से हटकर 

धर्म के क्षमादि लक्षणों का सूक्ष्म, मनोवैज्ञानिक विश्लेषण किया है । इसलिये उसमें धार्मिक नीरसता 

प्रबंध संपादक की कलम से 
कृपया निम्नलिखित सूचनाओं पर अवश्य ध्यान दें: -- 

(१) जिन बंधुओं का सदस्यता-शुल्क फरवरी माह से समाप्त हो रहा है, उन्हें इस माह 

के आत्मधर्म के साथ मनिआर्डर फार्म भेजे जा रहे हैं |कृपया संबंधित बंधु शीघ्र ही मनिआर्डर 

फार्म भरकर भेजें ताकि उनको आत्मधर्म बराबर मिलता रहे । 

(२) टोडरमल स्मारक भवन में ' श्री टोडरमल दि० जैन सिद्धांत महाविद्यालय ' चालू 

होने के पश्चात्‌ स्थान की कमी महसूस होने लगी है। अतः यात्रा, भ्रमण अथवा व्यक्तिगत 
कार्य के लिए आनेवाले सज्जन स्मारक भवन का धर्मशाला के रूप में उपयोग करने के लिये 

पधारने का कष्ट न करें| प्रवचन का लाभ लेने के लिये आनेवाले बंधु भी कृपया पहले से पत्र 

लिखकर स्वीकृति प्राप्त करें | 

के बजाय सहज मानवी स्पंदन है... । विश्वास है कि यह पुस्तक लोगों को धर्म की अनुभूति की 

प्रेरणा देगी। --देवेन्रकुमार जैन 

* डॉ० प्रेमसुमनजी जैन, अध्यक्ष, जैन विद्या एवं प्राकृत विभाग, उदयपुर विश्वविद्यालय, 

उदयपुर 

५.५० डॉ० भारिल्ल ने बड़ी रोचक शैली में धर्म के स्वरूप को स्पष्ट किया है। 

आध्यात्मिक रुचिवाले पाठकों के लिये इस पुस्तक में चिंतन-मनन की भरपूर सामग्री है । मेरी ओर 

से डॉ० भारिल्ल को इस सुंदर एवं सारगर्भित कृति के लिये बधाई प्रेषित करें।. -- प्रेमसुमन जैन 

* डॉ० भागचंद्रजी जैन भास्कर, अध्यक्ष पाली-प्राकृत विभाग, नागपुर विश्वविद्यालय, 

नागपुर 

डॉ० भारिलल समाज के जाने-माने विद्वान, व्याख्याता हैं | उनकी व्याख्यान किंवा प्रवचन 

शैली बड़ी लोकप्रिय हो गयी है । वही शैली इस पुस्तक में आद्योपांत दिखायी देती है । विषय और 

विवेचन गंभीर होते हुए भी सर्व-साधारण पाठक के लिये ग्राह्म बन गया है। अत: लेखक एवं 

प्रकाशक दोनों अभिनंदनीय हैं । --भागचंद्र जैन भास्कर 

se £ [इस स्तंभ में आज से बीस वर्ष पहले #६ 

Ki £ आत्मथधर्म ( हिंदी ) मे प्रकाशित महत्त्वपूर्ण मई 

A * अंशों को प्रकाशित किया जाता है। ] मे 

प्र % 
sk sk 

। संतों की ऊर्मि | 

zt आत्मा के आनंद में झूलते हुए संतों को ऐसी ऊर्मि उठती है कि--अहो ! मु 

3. यदि जगत के जीव आत्मा का ऐसा ज्ञानस्वभाव समझ लें तो उनका अज्ञान दूर हो न 

२४ सकता है। आत्मा के ऐसे आनंद को जगत के जीव देखें तो उनका दुःख दूर हो #£ 
3 OT | se 
3 se 
3 अहो ! ऐसा आनंदस्वरूप भगवान-आत्मा पर से अत्यंत पृथक्‌ है। उसे ६ 

